
 
 

ᐊᕐᕕᐊᑦ, Arviat, “ᐃᓂᐅᔪᖅ ᐊᕐᕕᓂᑦ” 
 

ᐃᒡᓗᓕᒃ, Iglulik, Igloolik, “ᐃᒡᓗᑕᓕᒃ” 
ᓇᓗᓇᐃᔭᐃᓂᖅ  

ᐃᒡᓗᓕᒃ ᐃᓂᖃᖅᐳᖅ ᒥᑭᑦᑐᒥ ᕿᑭᖅᑕᒥ ᐊᔾᔨᖓᓂ ᐊᑎᓕᖕᒥ ᖃᓂᒋᔭᖓᓂ ᑲᓇᖕᓇᖓᓂ ᐃᓯᕐᕕᐊᓂ ᐊᐅᒃᑲᓂᕐᔪᐊᖕᒥ, ᓯᑯᓰᓚᕐᒥᐅᑦ ᐃᒪᖓᓂ, ᕿᑭᖅᑖᓗᒃ 
ᐊᕕᒃᑐᖅᓯᒪᓂᐅᔪᒥ. 2016-ᒥ ᐃᓄᒋᐊᖕᓂᖓ 1,682-ᖑᓚᐅᖅᐳᑦ. ᑮᓇᐅᔾᔭᒃᓴᓂᖅ ᖃᓄᐃᓕᖓᕈᓘᔭᖅᐳᖅ, ᐊᒥᓱᓂ ᓄᓇᖃᖅᑎᐅᔪᓂ ᐊᔾᔨᒌᙱᕈᓘᔭᖅᑐᓂ ᐃᓂᐅᔪᓂᑦ 
ᐃᓚᐅᖃᑕᐅᖑᔮᕐᔪᖅᖢᑎᒃ ᐱᖅᑯᓯᑐᖃᕐᒥ ᑮᓇᐅᔭᓕᐅᕐᓂᕐᒧᑦ ᐊᒻᒪᓗ ᓂᕿᒃᓴᓂᒃᑐᓄᑦ ᓂᕿᓪᓚᑦᑖᓂ, ᐋᖅᑭᒃᓱᐃᓲᒥᒃ ᐱᒻᒪᕆᐅᔪᒥ ᐃᓚᖓᓐᓂ ᓄᓇᓕᐅᑉ ᑭᓇᐅᓂᖏᓐᓂ1. 
ᕿᓚᓗᒐᖅ (ᑑᒑᓕᒃ) ᐊᓪᓚᙳᐊᑦ, ᓇᑦᑎᑦ, ᐊᐃᕕᑦ, ᖃᑯᖅᑕᖅ ᕿᓚᓗᒐᑦ, ᐃᖃᓗᑦ, ᑐᕐᑐᐃᑦ, ᓇᓄᐃᑦ, ᐊᒻᒪ ᐊᔾᔨᒌᙱᕈᓘᔭᖅᑐᓂ ᐅᑎᖅᑕᓲᓂ ᑎᖕᒥᐊᓂ ᑐᙵᕕᖃᖅᑐᓂ 
ᐆᒪᔪᓄᑦ ᓂᕿᒃᓴᓂᒃᑐᓄᑦ2. ᓄᓇᓕᐅᑉ ᐊᖑᓇᓱᖕᓂᕐᒥ ᐊᒻᒪ ᐃᖃᓗᒐᓱᖕᓂᕐᒥ ᐃᓂᐅᔪᑦ ᐃᓚᖃᖅᐳᖅ ᑕᓯᐅᔭᕐᔪᐊᖅ, ᑐᔾᔮᑦ, ᑭᓐᖓᐃᑦ, ᐊᒻᒪ ᐊᒪᑦᔪᐊᖅ ᑕᓯᖅ3. ᐃᒡᓗᓕᒃ 
ᐊᖏᕐᕋᕆᔭᐅᕗᖅ ᐊᖅᓯᕐᒧᑦ, ᐃᓅᓪᓗᑎᒃ ᓲᑭᔅ−ᑐᐊᖑᔪᑦ ᑐᓂᓯᕙᒃᑐᓂ ᐃᓄᖕᓂ ᒪᒃᑯᒃᑐᓂ ᐱᓕᕆᓂᐅᔪᒥ ᐃᓱᒪᑐᓂᕐᒥ ᓴᖅᑭᔮᖅᑎᑦᑎᓂᕐᒧᑦ ᐊᒻᒪᓗ ᐋᖅᑭᐅᒪᑎᑦᑎᓪᓗᑎᒃ 
ᐃᓄᐃᑦ ᐱᖅᑯᓯᖓᓐᓂ ᐃᒡᓗᓕᒃ ᑐᙵᕕᒋᔭᐅᒋᕗᖅ ᑕᕐᕆᔭᓕᐅᖅᑎᐅᔪᓂ ᐃᓱᒪ ᓴᖅᑭᑎᑦᑎᕙᓪᓕᐊᓂᕐᒥᑦ1. 
 

ᓄᓇᓕᖕᓂ ᐅᑎᖅᑎᑦᑎᓂᒧᑦ ᓯᕗᓪᓕᐅᑎᔭᐅᖁᔭᐅᔪᑦ 
1. ᓄᑖᒥ ᐊᕙᓗᒥ ᐊᒃᑕᕐᕕᖕᒧᑦ; 2. ᓴᓗᒻᒪᖅᓴᐃᓂᖅ ᐅᑭᐅᒃᑯᑦ ᐃᖃᓗᒐᓱᒡᕕᕐᓂ ᐃᓂᐅᔪᓂᑦ; 3. ᐋᖅᑭᒋᐊᖅᑎᑦᑎᓂᕐᒥ ᓱᕈᖅᑎᕆᓯᒪᔪᓂ ᐃᓂᐅᔪᓂᑦ; ᐊᒻᒪᓗ 4. ᐃᖃᓗᖕᓂ 
ᓇᓗᓇᐃᒃᑯᓯᖅᓯᓂᕐᒥ ᐃᖃᓗᐃᑦ ᐅᖓᓯᒃᓯᕙᓪᓕᐊᑐᐃᓐᓇᕐᒪᑕ ᐃᑎᓂᖅᓴᓄᑦ ᐊᒻᒪᓗ ᓂᒡᓚᓱᖕᓂᖅᓴᓄᑦ ᑰᖑᔪᓄᑦ. 
 

ᓄᓇᓕᖕᓂ ᓄᓇᙳᐊᖅ ᐊᒻᒪᓗ ᐊᔪᕈᓐᓃᕐᓴᕐᓂᕐᒧᑦ ᑲᑎᒪᓂᕐᒧᑦ ᓇᓗᓇᐃᖅᑕᐅᓂᐅᔪᑦ  
ᓄᓇᓕᖕᓂ ᐅᑎᖅᑎᑦᑎᓂᒧᑦ ᓯᕗᓪᓕᐅᑎᔭᐅᖁᔭᐅᔪᑦ ᑭᒡᓕᓯᓂᐊᕐᓂᕐᒧᑦ ᑲᑎᙵᓂᐅᔪᑦ ᐳᓚᕋᓚᐅᖅᐳᑦ ᓄᓇᓕᖕᓄᑦ ᒫᔾᔨ 2018-ᒥ. ᐃᓚᐅᖃᑕᐅᔪᑦ ᐊᔪᕈᓐᓃᕐᓴᕐᓂᕐᒧᑦ 
ᑲᑎᒪᓂᕐᒥ ᓇᓗᓇᐃᖅᓯᓚᐅᖅᐳᑦ ᐱᖓᓱᓂ ᐃᓂᓪᓗᐊᑕᐅᔪᓂ ᐃᓱᒫᓗᒍᑕᐅᔪᓂ: 1. ᐆᒪᔪᐃᑦ ᐊᔾᔨᒌᓐᓂᖏᓐᓂ ᐊᓯᐅᔨᓂᖅ,  
2. ᓱᕈᖅᓯᒪᓂᐅᔪᑦ ᐊᑲᐅᙱᓕᐅᕈᑕᐅᔪᓂ, ᐊᒻᒪᓗ 3. ᐊᓯᔾᔨᕐᓂᐅᔪᑦ ᐆᒪᔪᐃᑦ ᐊᔾᔨᒌᓐᓂᖏᓐᓂ ᐊᐅᓚᓂᐅᔪᓄᑦ. ᐆᒪᔪᐃᑦ ᐊᔾᔨᒌᓐᓂᖏᓐᓂ ᐊᓯᐅᔨᓂᐅᔪᓂ ᐃᓚᖃᖅᐳᑦ 
ᑭᖑᒃ (ᒥᑭᑦᑐᑦ ᐳᔾᔪᑯᒦᑦ) ᓴᖅᑭᑉᐸᒍᓐᓃᖅᐳᑦ ᓯᒡᔭᓂ ᐊᒻᒪᓗ ᐆᒪᔪᐃᑦ ᐊᒥᓱᒃᑲᓐᓂᐅᕙᓚᐅᖅᓯᒪᕗᑦ ᓯᕗᓂᐊᓂ. ᓱᕈᖅᓯᒪᓂᐅᔪᑦ ᐊᑲᐅᙱᓕᐅᕈᑕᐅᔪᑦ ᐃᓚᖃᖅᐳᑦ 
ᑯᕕᖅᑕᖅᑕᐅᓂᑯᑦ ᑮᓈᓗᖃᕐᕕᖕᒧᑦ ᑕᑕᓗᐊᕐᓂᖓᓂ ᐊᒻᒪᓗ ᐱᑕᖃᑐᐃᓐᓇᕆᐊᓕᖕᒥ ᓱᕈᕈᑕᐅᔪᑦ ᐊᒻᒪᓗ ᓱᕈᖅᓯᒪᓂᐅᔪᑦ ᐃᒪᕐᓂ. ᐃᖃᓗᖕᓄᑦ ᒪᑦᑎᑦᑕᐅᑎᑦ 
ᓱᕈᕐᔪᐊᓕᖅᐳᑦ ᐊᒻᒪᓗ ᐱᐅᑐᐃᓐᓇᖅᐳᑦ ᐊᑕᐅᓯᕐᒥ ᐊᐅᔭᒧᑦ. ᐊᕙᓗ ᐊᒃᑕᕐᕕᖕᒥ ᐋᖅᑭᒃᑕᐅᔭᕆᐊᖃᖅᐳᖅ ᐊᒃᑕᑯᐃᑦ ᓇᒥᑐᐃᓐᓇᐅᖕᒪᑕ, ᐊᒻᒪᓗ ᓄᑕᐅᙱᑦᑐᖅ 
ᓈᓚᒡᕕᕕᓃᑦ (DEW) ᐃᓂᒋᓚᐅᖅᑕᖓ ᓱᕈᖅᑎᓯᒪᓚᐅᖅᐳᖅ. ᐆᒪᔪᐃᑦ ᐊᔾᔨᒌᓐᓂᖏᓐᓂ ᐊᓯᔾᔨᕐᓂᐅᔪᑦ ᐅᔾᔨᕆᓚᐅᖅᐳᑦ ᐱᑕᖃᕐᓂᖓᓂ ᖃᐃᕈᓕᖕᓂ ᐊᕐᕌᒍᑦ 30-40-ᓂ 
ᐊᓂᒍᖅᑎᓪᓗᒍ, ᓇᓄᐃᑦ ᐊᒻᒪ ᐊᐃᕖᑦ ᓄᓇᒧᑦ ᖃᓂᒡᓕᕙᓪᓕᐊᕗᑦ ᓯᑯᖃᙱᒻᒪᑦ, ᐊᒻᒪ ᒫᓐᓇᓕᓴᐅᔪᒥ ᓴᖑᓂᐅᔪᓂ ᐆᒪᔪᓄᑦ ᓇᒦᓐᓂᖏᓐᓂ, ᓂᕆᓂᕆᕙᒃᑕᖏᓐᓂ 
ᐊᑐᖅᑕᐅᕙᒃᑐᓂ, ᐊᒻᒪᓗ ᓂᕿᑐᖅᑎᓂ/ᓂᕿᑐᖅᑕᐅᕙᒃᑐᓂ ᖃᓄᐃᓕᐅᕐᓂᖏᓐᓂ. ᐃᓚᐅᖃᑕᐅᔪᑦ ᐃᓱᒪᓚᐅᖅᐳᑦ ᐱᔾᔪᑎᖃᑐᐃᓐᓇᕆᐊᖃᕐᓂᖓᓂ ᐃᒪᐅᑉ ᐊᑖᓂ 
ᓂᐱᓕᐅᕈᑎᒥᒃ. 

 
 

  

 

ᐃᒪᐅᑉ ᓯᓈᓂ 
ᐋᖅᑭᒋᐊᖅᑕᐅᓂᖏᓐᓄᑦ  

ᓄᓇᕗᑦ 



ᑎᑎᕋᖅᑕᐅᓯᒪᔪᓄᑦ ᕿᒥᕐᕈᔭᐅᓂᖓ 
 

ᓄᓇᕐᔪᐊᒥ ᐱᓕᕆᔨᓄᑦ ᑐᓴᐅᒪᖃᑦᑕᐅᑎᖃᑎᒌᒍᑎᑦ ᓄᓇᒥᐅᑦ ᓄᓇᒥᐅᑕᖅ ᖃᐅᔨᓴᕐᓂᕐᒧᑦ ᐊᒻᒪᓗ ᓇᐅᑦᑎᖅᓱᕐᓂᕐᒧᑦ ᐅᑭᐅᖅᑕᖅᑐᒥ (ᐅᑭᐅᖅᑕᖅᑐᒥ ᐱᓕᕆᔨᓄᑦ 
ᑐᓴᐅᒪᖃᑦᑕᐅᑎᖃᑎᒌᒍᑎᒥᑦ ᓄᓇᒥᐅᑕᖅ ᖃᐅᔨᓴᕐᕕᖕᓂ ᐅᑭᐅᖅᑕᖅᑐᒥ ᐊᒻᒪᓗ ᐅᑭᐅᖅᑕᖅᑐᒥ ᖃᖅᑲᓕᖕᓂ ᐃᓂᐅᔪᓂᑦ) ᐅᕙᓂ ᐃᓂᖃᖅᐳᖅ4. ᖃᐅᔨᓴᕐᓂᕐᒧᑦ ᐊᑐᖅᑕᐅᔪᒪᔪᑦ 
ᑐᕌᒐᒃᓴᓪᓗᐊᑕᖓ ᖃᐅᔨᓴᕐᕕᖕᒥ ᑐᓂᓯᓂᕐᒧᑦ ᒫᓐᓇᒨᓕᖓᔪᓂ ᑐᓴᖅᑕᐅᔪᒃᓴᓂ ᐊᔾᔨᒌᙱᑦᑐᓂᙶᖅᑐᓂ, ᐃᓚᖃᖅᑐᒥ ᐃᒡᓘᑉ−ᐃᓗᐊᓂ ᖃᐅᔨᓴᕐᕕᖕᒥ ᖃᐅᔨᓴᕐᓂᕐᒧᑦ ᐊᒻᒪᓗ ᐃᓄᐃᑦ 
ᖃᐅᔨᒪᔭᑐᖃᖏᓐᓂ ᐊᐅᓚᑦᑎᖃᑎᖃᕐᓂᕐᒧᑦ ᐱᓕᕆᖃᑎᒌᒡᓗᑎᒃ ᐅᖃᐅᔾᔨᓂᕐᒧᑦ ᑲᒪᒋᔭᖃᑦᑎᐊᕐᓂᕐᒥ ᐆᒪᔪᓄᑦ ᐊᐅᓚᑕᐅᓂᖏᓐᓂ ᐊᒻᒪᓗ ᓄᓇᒥᒃ ᐊᑐᕐᓂᕐᒧᑦ ᐃᓱᒪᓕᐊᖑᔪᓄᑦ4.  
 

ᐱᐅᓂᖓ ᐆᒃᑑᑎᐅᔪᑦ ᐊᕙᑎᓕᕆᓂᕐᒧᑦ ᐊᓯᔾᔨᖅᑐᓄᑦ ᐊᒻᒪᓗ ᑕᑯᔭᐅᓯᒪᔪᑦ 
ᓯᑯ  ᐊᖑᓇᓱᒃᑏᑦ (ᓲᕐᓗ ᓇᑦᑎᕐᓄᑦ, ᐊᐃᕕᑦ, ᐊᒻᒪ ᓯᑯᖃᙱᑦᑐᒥ ᐊᒻᒪ ᓯᑯᒥ ᐃᖃᓗᒐᓱᖕᓂᕐᒥ) ᐅᔾᔨᕆᓯᒪᕗᑦ ᐅᑭᐅᒃᑯᑦ ᓯᑯᖓ ᓵᓐᓂᖅᓴᐅᓂᖓᓂ, ᐊᑯᓂᐅᓂᖅᓴᒥ 

ᓯᑯᓇᓱᐊᓲᖑᕗᖅ, ᐊᒻᒪᓗ ᓯᑯᐃᖅᓵᓕᓂᖅᓴᐅᓕᖅᖢᓂ. ᐊᐅᔭᒃᑯᑦ ᐳᒃᑕᓛᖅᑐᓂ ᓯᑯᖃᕐᓂᖅᓴᐅᓕᖅᐳᖅ, ᐊᓄᕌᕐᔪᐊᖅᑐᓂ ᐊᒻᒪᓗ ᒪᓪᓕᕐᔪᐊᖅᑐᓂ3.  

ᐊᕐᕌᒍ 
ᐃᓗᐊᓃᑦᑐᓄᑦ 
ᖃᓄᐃᓐᓂᐅᔪᑦ 

 ᓯᑯᒥ ᐊᐳᑎᖃᕐᓂᖅᓴᐅᓕᖅᐳᖅ ᒫᓐᓇᐅᔪᒥ, ᐃᔨᖅᓯᓯᒪᓲᖑᓪᓗᓂ ᓵᑦᑐᒥ ᓯᑯᒥ. ᒫᓐᓇᓕᓴᐅᔪᓂ ᖃᓄᐃᓐᓂᖃᖅᓯᒪᕗᖅ ᐊᖑᓇᓱᒃᑎᓂ ᐃᒫᖅᑐᓂ ᐃᔨᖅᓯᒪᔪᓂ ᓵᑦᑐᒥ 
ᓯᑯᒥᑦ. ᐱᖅᓯᒐᔪᖕᓂᖅᓴᐅᓕᖅᐳᖅ ᐅᑭᐅᒃᑯᑦ5. 

 ᐊᓯᔾᔨᕐᓂᐅᔪᓂ ᓴᙱᓂᐅᔪᒥ ᐊᓄᕆᒥ ᐊᒃᑐᐃᒋᕗᖅ ᓴᓂᒪᓂᖓᓂ ᕿᒧᒡᔪᓂᑦ5. 

ᐊᕐᕌᒍᒐᓴᖕᓄᑦ 
ᓯᑯᖓ (MYSI) 

 ᐅᑭᐅᒃᑯᑦ, ᐊᐅᓚᖏᓐᓂᖅᓴᐅᕗᑦ ᐊᒻᒪ ᐊᕐᕌᒍᒐᓴᖕᓄᑦ ᓯᑯᖓᓂ ᑕᑐᓯᒪᕗᑦ ᐅᒃᐱᕆᔭᐅᔪᒥ ᑲᑎᙵᓂᖃᕐᓂᖓᓂ ᓂᒡᓚᓱᙱᓐᓂᖅᓴᐅᔪᓐᓇᖅᑐᒥ ᐃᒪᕐᒥ ᐊᒻᒪᓗ 
ᓯᓚᐅᑉ ᐆᓇᕐᓂᖓᓂ, ᐱᓗᐊᖅᑐᒥ ᐊᐅᔭᒃᑯᑦ5. 

 ᓴᙲᓐᓂᖅᓴᐅᔪᒥ ᐊᒻᒪᓗ ᐊᓯᔾᔨᖅᑕᖅᑐᒥ ᐊᓄᕆᓂᑦ ᐊᔭᐅᕆᙱᓐᓂᖅᓴᐅᔪᒃᓴᐅᕗᖅ ᓯᑯᒥ ᐅᕘᓇ ᓛᐸᑐᐊ ᓂᐊᕈᔅ ᐊᒻᒪᓗ ᑕᐃᑯᖓ ᐊᐅᒃᑲᓂᕐᔪᐊᕐᒧᑦ. 
ᑕᐃᒪᐃᓐᓂᖓᓄᑦ, ᐃᖏᕐᕋᙱᓐᓂᖅᓴᐅᔪᒥ ᐊᕐᕌᒍᒐᓴᖕᓄᑦ ᓯᑯᖓᓂ ᑐᓂᓯᖃᓯᐅᑎᔪᓐᓇᖅᐳᖅ ᑭᖑᕙᕆᐊᖅᑐᒥ ᕿᕿᓐᓂᖓᓂ ᑕᕆᐅᑉ ᓯᑯᖓᓂ ᐅᑭᐊᒃᓵᒥ ᐊᒻᒪ 
ᓵᓐᓂᖅᓴᐅᔪᒥ ᓯᑯᒥ ᖃᓄᐃᓐᓂᐅᔪᓄᑦ ᑕᒪᐃᑎᒍᑦ5. 

ᓯᓚᑦᑎᐊᕙᐅᖕᒪᖔᑦ   ᓇᓗᓇᕐᓂᐅᔪᒥ ᓯᓚᒥ ᐊᔪᕐᓇᕐᓂᖅᓴᐅᕗᖅ ᓂᕆᐅᖕᓂᕐᒥ ᓇᒦᓐᓂᐊᕐᓂᖏᓐᓂ ᐆᒪᔪᐃᑦ5. ᓇᓗᓇᕐᓂᐅᔪᒥ ᐊᒻᒪ ᓴᙱᓂᖅᓴᓂ ᐊᓂᕈᒥ ᑭᒡᓕᖃᖅᑎᑦᑎᕗᖅ 
ᐊᖑᓇᓱᒃᑎᐅᑉ ᐊᑐᐃᓐᓇᖃᕐᓂᕐᒥ ᐊᖑᓇᓱᒡᕕᖏᓐᓂ ᐅᒥᐊᒃᑯᑦ5.  

 

ᐱᐅᓂᖓ ᐆᒃᑑᑎᐅᔪᑦ ᐆᒪᓂᕆᔭᖏᓐᓅᖓᔪᓄᑦ ᐊᓯᔾᔨᖅᑐᓄᑦ ᐊᒻᒪᓗ ᑕᑯᔭᐅᓯᒪᔪᑦ 
ᐊᐃᕖᑦ  ᐊᐃᕖᑦ ᐅᓂᒃᑳᕆᔭᐅᓯᒪᕗᑦ ᓇᒥᑐᐃᓐᓈᓘᕐᓂᖏᓐᓂ ᑕᐅᕘᓇ ᐅᐊᖕᓇᒥ ᐱᓇᖕᓇᕐᒥ ᓯᑯᓰᓚᕐᒥᐅᑦ ᐃᒪᖓᓂ, ᐊᒻᒪ ᑕᐅᕗᙵᖅᖢᓂ ᐃᒃᐱᑭᑦᑐᕐᔪᐊᕐᒧᑦ, 

ᐊᐅᒃᑲᓂᕐᔪᐊᕐᒧᑦ ᐊᒻᒪ ᐃᑲᕋᓴᐅᑉ ᐃᒪᖓᓄᑦ. ᐅᓄᖅᑐᓂ ᐱᑕᖃᓲᖑᕗᖅ ᕿᑎᐊᓂ ᐃᒡᓗᓕᖕᒥ ᐊᒻᒪ ᑲᐳᐃᕕᒃ ᑕᓯᖓᓐᓂ ᐊᖏᔪᐊᓗᖕᒥ ᕿᓂᒥᕝᕕᖕᒥ 
ᐃᒃᑲᓐᓂᖃᖅᑐᒥ ᐊᒻᒪᓗ ᓯᑯᖃᐃᓐᓇᒐᓚᒃᖢᓂ ᐊᕐᕌᒍᓕᒫᒥ3. 

ᓇᑦᑎᑦ  2008-ᒥ ᐱᑕᖃᕐᔪᐊᓚᐅᖅᐳᖅ ᐅᒡᔪᖕᓂ, ᖃᐃᕈᓕᒃ, ᐊᒻᒪ ᓇᑦᑎᕐᓂ3, ᑕᐃᒫᒡᓕ 1992-ᒥ ᐱᑕᖃᕐᔪᐊᓚᐅᖅᐳᖅ ᓇᑦᑎᕐᓂ ᐊᐅᒃᑲᓂᕐᔪᐊᕐᒥ6.  

ᕿᓚᓗᒐᐃᑦ   ᐊᐅᒃᑲᓂᕐᔪᐊᖅ ᐃᑳᕐᕕᐅᕐᔪᐊᒐᔪᒃᐳᑦ, ᐃᓚᖃᖅᑐᒥ ᐅᑭᐊᒃᓵᒥ ᐅᑎᖅᑕᕐᕕᐅᓂᕐᒥ ᖃᑯᖅᑕᖅ ᕿᓚᓗᒐᕐᓂ ᐊᒻᒪ ᕿᓚᓗᒐᖅ (ᑑᒑᓕᒃ) ᐊᓪᓚᙳᐊᓂ ᐃᒻᒪᖄ 
ᐃᒃᐱᐊᕐᔪᖕᒥ. ᐊᐅᔭᒃᑯᑦ, ᐊᕐᕕᑦ ᐅᐊᖕᓇᓕᐊᓲᖑᕗᑦ ᐊᐃᑉᕆᓕᒥ ᐊᒻᒪ ᓂᒋᕐᒧᑦ ᔪᓚᐃᒥ ᑕᐅᕘᓇ ᓯᓈᒃᑯᑦ3. 

 ᐊᕐᕖᑦ ᑕᑯᔭᐅᓚᐅᖅᐳᑦ ᐃᒡᓗᓕᐅᑉ ᖃᓂᒋᔮᓂ ᐊᒻᒪᓗ ᐃᓛᓐᓂᒃᑯᑦ ᐅᓄᕐᔪᐊᖅᖢᑎᒃ3.  
 ᕿᓚᓗᒐᖅ (ᑑᒑᓕᒃ) ᐊᓪᓚᙳᐊᑦ ᐱᑕᖃᓲᖑᕗᑦ ᖃᓂᒋᔭᖓᓂ ᕆᑦᓱᑦᔅ ᐃᒪᖓᓂ ᐋᒍᔅᑎᐅᑉ ᓄᙳᐊᓂ ᐊᒻᒪ ᓯᑎᐱᕆᒥ. ᕿᓚᓗᒐᖅ (ᑑᒑᓕᒃ) ᐊᓪᓚᙳᐊᑦ ᑲᑎᓲᖑᕗᑦ 

ᕿᓚᒻᒥᐅᓚᐅᑲᒃᑐᒥ ᐅᑎᖅᑕᕐᓂᖏᓐᓂ, ᑲᐱᓯᓕᑦ ᐱᑕᖃᓲᖑᒋᕗᑦ 3. ᐋᕐᓗᐃᑦ ᐱᑕᖃᒐᔪᙱᑉᐳ3. 

ᐃᖃᓗᓕᕆᓂᖅ   2008-ᒥ, ᐃᖃᓗᑦ, ᐅᑭᖅᑕᖅᑐᕐᒥ ᐆᒐᑦ, ᐅᑭᐅᖅᑕᖅᑐᕐᒥ ᓇᒡᔪᑐᑦ ᑲᓇᔪᑦ, ᐊᒻᒪ ᑕᓯᐅᑉ ᐃᖣᕋᖏᑦ ᐃᓱᒪᒋᔭᐅᓚᐅᖅᐳᑦ ᐱᑕᖃᕐᔪᐊᕐᓂᖏᓐᓂ3. ᐆᒐᑦ ᐊᒻᒪ ᑲᓇᔪᑦ 
ᐅᓂᒃᑲᐅᓯᐅᒐᔪᓚᐅᖅᐳᑦ “ᓇᒥᑐᐃᓐᓈᕐᓂᖏᓐᓂ”, ᐅᖃᖅᑑᔮᕈᓐᓇᖅᑐᒥ ᑕᒪᒃᑭᑦ ᐆᒪᔪᐃᑦ ᐊᔾᔨᒌᓐᓂᖏᑦ ᑭᒡᒐᖅᑐᖅᑕᐅᓂᖃᙱᓗᐊᕐᓂᖏᓐᓂ6. 

ᑎᖕᒥᐊᑦ  ᐆᒪᔪᐃᑦ ᐊᔾᔨᒌᓐᓂᖏᑦ ᖁᑦᑎᒃᑐᒥ ᐊᒥᓲᓂᖏᓐᓂ ᐃᓚᖃᖅᐳᑦ: ᐃᒥᖅᑯᑕᐃᓚᖅ, ᐱᑦᓯᐅᓛᑦ, ᓂᕐᓕᒃ ᐅᓗᐊᒡᒍᓕᒃ, ᒥᑎᖅ ᐊᒪᐅᓕᒡᔪᐊᖅ, ᓇᐅᔭᕐᔪᐊᖅ, ᒥᑎᖅ ᕿᖔᓕᒃ, 
ᓴᐅᕐᕋᖅ, ᖃᖅᓴᐅᖅ, ᐊᕿᒡᒋᖅ ᐊᑕᔪᓕᒃ, ᑲᖑᖅ, ᐊᒻᒪ ᐊᕿᒡᒋᕕᒃ3, 6. 

ᓴᐅᓂᖃᖏᑦᑐᑦ  ᐃᓚᖃᖅᐳᖅ ᐅᑭᐅᖅᑕᖅᑐᕐᒥ ᑭᖑᒃᐸᑦ, ᓯᐅᓐᓂᖅ, ᑭᖑᒃ, ᐊᒻᒪᓗ ᐅᓪᓗᕆᐊᙳᐊᑦ. ᐊᒻᒨᒪᔪᐃᑦ ᓇᒦᕈᓘᔭᕆᕗᑦ ᐊᒻᒪᓗ ᐱᒻᒪᕆᐅᓪᓗᑎᒃ ᓂᕿᒃᓴᕆᔭᐅᕗᑦ ᐊᐃᕕᕐᓄᑦ6. 
 

ᑐᙵᕕᖃᖅᑐᒥ ᒫᓐᓇᐅᔪᒥ ᐃᓚᑰᓂᐅᔪᓂ ᑎᑎᕋᖅᑕᐅᓯᒪᔪᓄᑦ, ᖃᐅᔨᓴᖅᑕᐅᓂᖓᓂ ᐱᔭᕆᐊᓕᖏᓐᓂ ᐃᓚᖃᖅᐳᖅ: 
 

 ᓄᓇᒥ ᐊᑐᕐᓂᕐᒥ ᐊᒻᒪᓗ ᓄᓇᓖᑦ ᐊᑐᖅᐸᒃᑕᖏᑦ ᐊᐅᓚᔪᓐᓇᖁᓪᓗᒋᑦ ᖃᐅᔨᓴᖅᑕᐅᓃᑦ: ᒫᓐᓇᐅᔪᒥ ᓄᓇᓖᑦ ᐊᑐᖅᐸᒃᑕᖏᑦ ᐊᐅᓚᔪᓐᓇᖁᓪᓗᒋᑦ ᐸᕐᓇᒃᐳᑦ ᓇᓗᓇᐃᖅᓯᓂᐅᔪᒥ 
ᐱᔭᕆᐊᖃᕐᓂᐅᔪᒥ ᐊᖏᒡᓕᒋᐊᖅᓯᓂᕐᒥ ᐊᒻᒪᓗ ᐋᖅᑭᐅᒪᑎᑦᑎᓂᕐᒧᑦ ᓄᓇᓕᖕᓂ ᐊᖅᑯᑎᓂᑦ ᐃᑲᔪᖅᓱᐃᓂᕐᒧᑦ ᐊᒻᒪ ᐊᔭᐅᕆᓂᕐᒧᑦ ᐱᖅᑯᓯᑐᖃᖅᑎᒍᑦ ᐱᓕᕆᓂᐅᔪᓂ ᐃᓅᓯᐅᔪᒥ ᓄᓇᒥᑦ. 
ᑕᖕᒫᕐᕖᑦ ᐊᒻᒪᓗ ᐃᒡᓗᕋᓛᓄᑦ ᐱᕙᓪᓕᐊᑎᑦᑎᓂᖅ ᖁᕝᕙᖅᓴᐃᓇᔭᕆᕗᖅ ᐱᖅᑯᓯᑐᖃᖅᑎᒍᑦ ᐱᓕᕆᓂᐅᔪᒥ ᐊᖑᓇᓱᓐᓂᕐᒥ ᐊᒻᒪᓗ ᓂᕿᒃᓴᓂᒃᑐᓄᑦ1. 

 ᒪᒃᑯᒃᑐᓂ ᐃᓚᐅᑎᑦᑎᓂᐅᔪᒥ ᐱᓕᕆᐊᖑᔪᑦ/ᐱᕙᓪᓕᐊᑎᑦᑎᓂᖅ: ᐊᓯᔾᔨᖅᐸᓪᓕᐊᔪᓂ ᓄᓇᓕᖕᓂ ᐱᕙᓪᓕᐊᑎᑕᐅᓂᖓᓂ ᐊᒻᒪᓗ ᓄᑖᙳᖅᐸᓪᓕᐊᓂᐅᔪᓂ ᒥᒃᖠᒋᐊᖅᑎᑦᑎᓯᒪᕗᖅ 
ᒪᒃᑯᒃᑐᓂ ᐃᓚᐅᖃᑕᐅᓂᖏᓐᓂ ᒪᒃᑯᒃᑐᓂ ᐊᖑᓇᓱᖕᓂᕐᒧᑦ. ᐅᓇ ᓱᒃᑲᐃᑦᑐᒥ ᐊᖏᒡᓕᒋᐊᖅᑎᑦᑎᓯᒪᕗᖅ ᐊᒃᑐᖅᑕᐅᓴᕋᐃᓐᓂᖏᓐᓂ ᑕᕆᐅᕐᒧᑦ ᓯᑯᖓᓂ ᐅᓗᕆᐊᓇᕐᓂᖓᓂ ᐊᔭᐅᕆᓂᕐᒥ 
ᐅᓗᕆᐊᓇᖅᑐᒥ−ᐱᓇᓱᐊᕐᓂᕐᒥ ᐃᓕᖅᑯᓯᐅju ᐊᒻᒪᓗ ᒥᒃᖠᒋᐊᖅᑐᒥ ᓄᓇᒥ−ᑐᙵᕕᓕᖕᒥ ᐊᔪᙱᓐᓂᐅᔪᓂ7. 
 
 

ᓂᕈᐊᖅᑕᐅᓯᒪᔪᑦ ᓇᓂᑦᑎᔨᑦ: 

 


